[image: A blue text on a black background

Description automatically generated]

Polisi a Gweithdrefn Camymddwyn mewn Ymchwil
2025				Dyddiad Cymeradwyo: 12 Mawrth 2025 Bwrdd Academaidd 	Dyddiad Adolygu: 12 Mawrth 2028




Cynnwys
Polisi	2
Crynodeb a Phwrpas	2
Cwmpas	2
Diffiniadau o Gamymddwyn mewn Ymchwil	3
Rolau a Chyfrifoldebau	5
Trosolwg o’r Weithdrefn	5
Gweithdrefn	6
Cam 1: Derbyn Honiadau ac Adolygiad Cychwynnol	6
Cynhelir gan	7
Proses	7
Canlyniadau	7
Cam 2: Cam Ymchwiliad Cychwynnol	7
Cynhelir gan	8
Proses	8
Canlyniadau	9
Casgliad	9
Cam 3:: Diben Cam Ymchwiliad Llawn	10
Cynhelir gan	10
Proses	10
Canlyniadau	11
Casgliad	11
Cam 4: Apeliadau	12
Atodiad 1- Gweithdrefn Myfyrwyr Ymchwil Ôl-raddedig a gofrestrwyd ar Ddyfarniad Prifysgol Caer	13
Atodiad 2- Gofynion ar gyfer Adrodd am Gamymddwyn mewn Ymchwil	14
Atodiad 3 - Apeliadau	16
Cynhelir gan	16
Proses	16
Canlyniadau	16
Casgliad	17




[bookmark: _Toc194481440]Polisi
[bookmark: _Toc194481441]Crynodeb a Phwrpas
Mae Prifysgol Wrecsam wedi ymrwymo i gynnal y safonau uchaf o foeseg, trylwyredd ac uniondeb yn ei holl ymchwil. Mae'n ceisio diogelu urddas, hawliau a llesiant y rhain sy'n ymwneud â'r ymchwil y mae'n ei gynhyrchu. Mae'r Concordat i Gefnogi Uniondeb Ymchwil[footnoteRef:2] yn diffinio camymddwyn mewn ymchwil fel ymddygiadau neu weithredoedd nad ydynt yn cyrraedd y safonau moeseg, ymchwil ac ysgolheictod sy'n ofynnol i sicrhau bod uniondeb ymchwil yn cael ei gynnal. Mae Prifysgol Wrecsam yn diffinio Uniondeb Ymchwil fel yr holl ffactorau sy'n sylfaen i arfer dda mewn ymchwil a hyrwyddo ymddiriedaeth a hyder yn y broses ymchwil. Yn ychwanegol, mae uniondeb ymchwil yn ymwneud â'r holl ddisgyblaethau a chylch bywyd cyfan yr ymchwil, o’r syniad gwreiddiol a'r dyluniad, i gynnal yr ymchwil a'i rannu. Mae Prifysgol Wrecsam wedi ymrwymo i gynnal egwyddorion y Concordat i Gefnogi Uniondeb Ymchwil. Mae'r brifysgol yn arddangos ei hymrwymiad i uniondeb ymchwil drwy gael mecanweithiau clir, eglur a chyfrinachol ar gyfer adrodd ar honiadau o gamymddwyn mewn ymchwil, a phrosesau cadarn, tryloyw a theg o ymdrin â honiadau o gamymddwyn sy'n adlewyrchu canllaw sector cenedlaethol.  [2:  Concordat i Gefnogi Uniondeb Ymchwil] 


Bydd archwiliadau dan y polisi hwn yn cael eu cynnal gyda chyfrinachedd, gofal, cymorth a sensitifrwydd priodol a gyda’r rhagdybiaeth bod rhywun yn ddi-euog.  Mae unrhyw honiadau neu ganfyddiadau o gamymddwyn posibl mewn ymchwil yn amodol ar archwiliad amserol a thrylwyr sy'n deg a thryloyw i bob parti. 

Mae Prifysgol Wrecsam yn cymryd pob honiad neu ganfyddiad o gamymddwyn posibl mewn ymchwil yn ddifrifol ac mae'n ofynnol bod yr holl honiadau a chanfyddiadau yn cael eu harchwilio yn unol â'r weithdrefn hon. Mae'r weithdrefn hon yn cydnabod y gall archwiliadau o gamymddwyn mewn ymchwil fod yn gymhleth a heriol, ac y dylid cymryd gofal o bawb sy'n ymwneud â nhw drwy gydol y broses. Er mai bwriad y polisi a'r weithdrefn hon yw bod mor gynhwysfawr â phosibl, ni all gwmpasu pob senario a fydd yn digwydd yn ystod unrhyw achos penodol. [footnoteRef:3] [3: Mae'r Polisi a’r Weithdrefn wedi'u hysgrifennu gan ddilyn egwyddorion y Concordat i Gefnogi Uniondeb Ymchwil a thempled a ddatblygwyd gan Swyddfa Uniondeb Ymchwil y DU, sydd wedi'i fabwysiadu'n genedlaethol gan sefydliadau ymchwil.
] 


[bookmark: _Toc194481442]Cwmpas 
Gellir defnyddio'r polisi hwn a'r weithdrefn ategol i fynegi pryderon ynghylch camymddwyn mewn ymchwil gan aelod o staff presennol neu gyn aelod o staff, yn ogystal â chan drydydd parti allanol i'r Brifysgol, fel cyfranogwyr ymchwil, cyrff ariannu ymchwil, golygyddion cyfnodolion, ac aelodau o'r cyhoedd. 

Mae'r polisi hwn a'r weithdrefn ategol yn berthnasol i holl staff y Brifysgol, myfyrwyr ymchwil, ac unrhyw un sy'n ymwneud ag ymchwil dan nawdd y Brifysgol. Mae’r bobl a gwmpesir gan y polisi hwn yn cynnwys, ond heb fod yn gyfyngedig i: 
· Aelod o staff; 
· Contractwr annibynnol neu ymgynghorydd; 
· Person â statws ymweld neu emeritws;
· Aelod o staff ar gytundeb clinigol neu anrhydeddus ar y cyd.
· Myfyriwr ymchwil[footnoteRef:4] (wedi'i gofrestru ar gyfer MPhil, DPhil, PhD neu Ddoethuriaeth Broffesiynol). Nid yw'r polisi a'r weithdrefn hon yn berthnasol i fyfyrwyr israddedig, myfyrwyr ôl-raddedig a addysgir, neu fathau eraill o fyfyrwyr, gan fod y grwpiau hyn yn amodol, yn gyffredinol, ar y Weithdrefn Uniondeb Academaidd briodol.  Mae disgwyl i holl fyfyrwyr Prifysgol Wrecsam a addysgir dderbyn hyfforddiant mewn moeseg ymchwil a chynnal ymchwil gydag uniondeb. Os yw myfyriwr yn torri gweithdrefnau uniondeb academaidd y brifysgol mewn perthynas â chynnal ymchwil, bydd y tîm Uniondeb Academaidd yn adrodd am y torri rheolau a manylion yr archwiliad i'r Person a Enwir ar gyfer Uniondeb Ymchwil a'r Swyddfa Ymchwil. [4:  Ar gyfer myfyrwyr ymchwil ôl-raddedig sy'n astudio ar gyfer dyfarniad dan Brifysgol Caer, gweithdrefn Uniondeb Academaidd ac Ymchwil Prifysgol Caer fydd yn berthnasol. Gweler Atodiad 1 am fanylion y weithdrefn a fydd yn cael ei defnyddio gan Brifysgol Wrecsam i adrodd am honiadau neu am gamymddwyn mewn ymchwil wrth Brifysgol Caer.] 


At ddibenion y polisi a'r weithdrefn hon, mae ymchwil yn cyfeirio'n fras at yr holl ymchwiliadau a gynhelir dan nawdd y Brifysgol sy'n cynhyrchu gwybodaeth trwy gasglu a dadansoddi data, boed wedi'i ariannu neu heb ei ariannu. 

Mae'r polisi a'r weithdrefn yn berthnasol i ymchwil a gynhelir ym Mhrifysgol Wrecsam yn unig neu mewn cydweithrediad ag endidau allanol. Mae'n caniatáu ymchwiliadau, waeth beth fo statws cytundebol yr unigolion dan sylw, ac yn ymestyn i unigolion sydd wedi gadael y Brifysgol.

Mewn achosion lle mae gan aelodau staff gontractau anrhydeddus gyda naill ai'r Brifysgol neu'r GIG, bydd y sefydliad sy'n gyfrifol am arwain ymchwiliad i honiad yn dibynnu ar yr amgylchiadau penodol. Lle bo'n briodol, gall y Brifysgol hysbysu a chydgysylltu â thrydydd parti ynghylch unrhyw ymchwiliad dan y polisi hwn a gall ddirprwyo cyfrifoldeb i sefydliad allanol.

[bookmark: _Toc194481443]Diffiniadau o Gamymddwyn mewn Ymchwil 
Mae Prifysgol Wrecsam yn cymhwyso'r diffiniad o gamymddwyn mewn ymchwil yn y Concordat i Gefnogi Uniondeb Ymchwil. 

Gall camymddwyn mewn ymchwil fod ar sawl ffurf, yn cynnwys: 

Anwiredd: llunio canlyniadau, allbynnau eraill (er enghraifft arteffactau) neu agweddau ar ymchwil, yn cynnwys dogfennaeth a chydsyniad cyfranogwr, a'u cyflwyno a/neu'u cofnodi fel petaent yn wir. 

Ffugio: trin a/neu ddewis prosesau ymchwil, deunyddiau, offer, data, delweddau, canlyniadau, canfyddiadau a/neu gydsyniadau yn amhriodol 

Llên-ladrad: defnyddio syniadau, eiddo deallusol neu waith pobl eraill (ysgrifenedig neu fel arall) heb gydnabyddiaeth neu ganiatâd. 

Methu â bodloni goblygiadau cyfreithiol, moesegol a phroffesiynol, er enghraifft: 
· peidio â chydymffurfio â gofynion cyfreithiol, moesegol a gofynion eraill ar gyfer cyfranogwyr ymchwil dynol, gwrthrychau anifeiliaid, neu organau dynol neu feinwe a ddefnyddir mewn ymchwil neu i ddiogelu'r amgylchedd 
· torri rheolau dyletswydd gofal ar gyfer pobl sy'n ymwneud ag ymchwil, boed hynny'n fwriadol, yn fyrbwyll neu drwy esgeulustod difrifol, yn gynnwys methu â chael cydsyniad gwybodus priodol 
· camddefnydd o ddata personol, yn cynnwys proses gydsynio amhriodol, datgelu pwy yw cyfranogwyr yr ymchwil a thorri rheolau cyfrinachedd eraill 
· ymddygiad amhriodol wrth adolygu cynigion ymchwil, canlyniadau neu lawysgrifau a gyflwynwyd i'w cyhoeddi.  Mae hyn yn cynnwys anallu i ddatgelu gwrthdaro buddiannau, datgelu annigonol o gymhwysedd sy’n amlwg yn gyfyngedig, camddefnyddio cynnwys y deunydd, a thorri cyfrinachedd neu gamddefnyddio deunydd a ddarparwyd yn gyfrinachol at ddibenion adolygiad cymheiriaid. 
· codau cyfreithiol a phroffesiynol mewn perthynas â chydraddoldeb, amrywiaeth a chynhwysiant

Camliwio: 
· data, yn cynnwys atal canlyniadau/data perthnasol neu gyflwyno dehongliad diffygiol o ddata'n fwriadol, yn ddi-hid neu drwy esgeulustod difrifol 
· cyfranogiad, yn cynnwys honiadau amhriodol o awduriaeth neu gydnabyddiaeth waith a gwrthod awduriaeth/cydnabyddiaeth o bersonau sydd wedi gwneud cyfraniad priodol
· buddiannau, yn cynnwys methu datgan buddiannau cystadleuol ymchwilwyr neu gyllidwyr yr astudiaeth 
· cymwysterau, profiad a/neu fanylion hanes cyhoeddiadau drwy ddyblygu cyhoeddiad heb ei ddatgelu, yn cynnwys cyflwyno llawysgrifau dyblyg i'w cyhoeddi, heb eu datgelu 
· twyll neu gamddefnydd arall o gyllid neu offer ymchwil.


Ymdrin yn amhriodol â honiadau o gamymddwyn: methu â mynd i’r afael â throseddau posibl, megis ymdrechion i guddio camymddwyn a dial yn erbyn chwythwyr chwiban, neu fethu â glynu’n briodol at weithdrefnau cytûn wrth ymchwilio i gamymddwyn mewn ymchwil honedig a dderbynnir fel amod ariannu. 

Ni fydd camymddwyn mewn ymchwil fel arfer yn cynnwys gwall gonest a rhesymol neu wahaniaethau gonest a rhesymol o ran dehongliad neu farn wrth gasglu, gwerthuso neu adrodd ar ganlyniadau ymchwil.  Fodd bynnag, gall camymddwyn mewn ymchwil gynnwys gweithredoedd o hepgor bwriadol a chomisiwn. Mae'r sail ar gyfer dod i gasgliad bod unigolyn yn gyfrifol am gamymddwyn mewn ymchwil yn dibynnu ar y farn bod yna fwriad i gamymddwyn/ymddwyn yn ddi-hid wrth gynnal unrhyw agwedd ar brosiect ymchwil, yn cynnwys methu â dilyn polisïau perthnasol.
[bookmark: _Toc194481444]Rolau a Chyfrifoldebau 
Achwynydd/Achwynwyr: Dyma'r person(au) sy'n gwneud yr honiad. Nid oes rhaid iddynt fod yn aelod o'r Brifysgol.

Ymatebwr/Ymatebwyr: Mae hwn yn disgrifio'r person neu'r personau y gwneir yr honiad yn ei erbyn/eu herbyn.

Person a Enwir: Y Person a enwir ym Mhrifysgol Wrecsam yw'r Dirprwy Is-ganghellor Ymchwil. Y Brifysgol sy'n enwebu'r unigolyn hwn ac sy'n gyfrifol am dderbyn unrhyw honiad o gamymddwyn mewn ymchwil. Mae'r Person a Enwir hefyd yn dechrau a goruchwylio'r broses archwilio, gan sicrhau uniondeb y trafodion.

Dirprwy'r Person a Enwir: Dirprwy'r Person a Enwir ym Mhrifysgol Wrecsam yw Pennaeth y Gwasanaethau Ymchwil. Mae'r dirprwy yn derbyn ac yn cydnabod yr honiadau o gamymddwyn mewn ymchwil a, gyda chytundeb y Person a Enwir, yn dechrau goruchwylio'r broses archwilio, gan sicrhau uniondeb y trafodion.

Ymchwilwyr: Mae ymchwilwyr yn gyfrifol am ddilyn y Weithdrefn Camymddwyn mewn Ymchwil pan fo angen, gan ymddwyn yn onest ac ag uniondeb drwy gydol y Weithdrefn, boed fel achwynwyr, ymatebwyr, neu aelodau’r panel.  Mae ymchwilwyr hefyd yn gyfrifol am ymgysylltu â gwybodaeth a hyfforddiant perthnasol i sicrhau eu bod yn ymwybodol o'r ymddygiadau disgwyliedig, y polisïau, y gweithdrefnau, a’r cod ymddygiad perthnasol. Maent yn gyfrifol am gynnal uniondeb a moeseg ymchwil, gan osgoi gweithredoedd all arwain ar gamymddwyn mewn ymchwil.

[bookmark: _Hlk188613993]Hyrwyddwyr Uniondeb Ymchwil: Mae Hyrwyddwyr Uniondeb Ymchwil yn y Brifysgol yn gyfrifol am gynorthwyo'r Person a Enwir, Swyddfa Ymchwil ac ymchwilwyr a draws y Brifysgol i hyrwyddo uniondeb ymchwil a’r arfer orau. Bydd hyrwyddwyr yn cynorthwyo'r Person a Enwir a Swyddfa Ymchwil gydag unrhyw drafodion camymddwyn honedig, cynorthwyo ymatebwyr ac achwynwyr drwy broses unrhyw archwiliadau a gweithredu fel pwynt cyswllt i ymchwilwyr i drafod unrhyw ymholiadau am uniondeb neu gamymddwyn yn gyfrinachol. 

Pan gyfyd gwrthdaro buddiannau yn unrhyw un o'r rolau a chyfrifoldebau uchod yn ystod yr archwiliad, bydd rywun arall addas yn cael ei benodi.
[bookmark: _Toc194481445]Trosolwg o’r Weithdrefn 
	Cam ac Amserlen 
	Diben

	Cam 1: Derbyn Honiadau ac Adolygiad Cychwynnol

Bydd derbyn yr honiadau yn cael ei gwblhau unwaith y mae'n ymarferol ar ôl derbyn honiad, a chyn pen deng diwrnod gwaith. Bydd unrhyw oedi yn yr amserlen hon yn cael eu cyfleu yn ysgrifenedig i'r Achwynwr, gan ddarparu dyddiad cwblhau a ragwelir. 
	Bydd y Person a Enwir neu Ddirprwy'r Person a Enwir yn cydnabod derbyn yr honiad ac yn cynnal adolygiad cychwynnol o'r dystiolaeth. Penderfynir a ddylai'r honiad gael ei nodi fel un nad yw’n dod o fewn cwmpas y weithdrefn hon, cyfeirio at weithdrefn arall, adrodd i gyrff proffesiynol neu reoleiddiol, a pharhau i Gam 2 y Weithdrefn hon.

	Cam 2: Ymchwiliadau Cychwynnol

Anelir at gwblhau'r Cam Ymchwil Cychwynnol cyn pen tri deg diwrnod gwaith o'i dderbyn. Bydd unrhyw oedi yn yr amserlen hon yn cael eu cyfleu yn ysgrifenedig i'r Achwynwr, gan ddarparu dyddiad cwblhau a ragwelir.
	Sefydlir Panel Sgrinio i adolygu a oes yna dystiolaeth ddigonol o Gamymddwyn mewn Ymchwil dan y polisi hwn. Bydd gan holl aelodau'r panel sgrinio'r hyfforddiant perthnasol a'r arbenigedd yn y maes ac ni fydd ganddynt unrhyw wrthdaro buddiannau.

	Cam 3: Ymchwiliad Ffurfiol

Bydd y panel fel arfer yn dod i'w gasgliadau cyn pen tri mis o gael ei sefydlu; mae hwn yn ddangosydd sy'n dibynnu ar nifer yr honiadau dan ymchwiliad a'u cymhlethdod. Bydd unrhyw oedi yn yr amserlen hon yn cael eu cyfleu yn ysgrifenedig i'r Achwynwr, gan ddarparu dyddiad cwblhau a ragwelir.
	Dechreuir Ymchwiliad Ffurfiol i benderfynu a yw'r honiadau o Gamymddwyn mewn Ymchwil yn cael eu cadarnhau'n llawn, eu cadarnhau'n rhannol, neu ddim yn cael eu cadarnhau o gwbl. Mae'r ymchwiliad hwn yn cael ei gynnal gan banel ar wahân i'r panel sgrinio a grybwyllir ynghynt. Bydd gan holl aelodau'r panel sgrinio'r hyfforddiant perthnasol a'r arbenigedd yn y maes ac ni fydd ganddynt unrhyw wrthdaro buddiannau.

	Cam 4: Apêl

Dylai'r Panel Apêl gwblhau ei waith cyn pen dau fis o gael ei ddwyn ynghyd.
	Bydd gan y panel apêl y pŵer i wrthdroi neu addasu penderfyniad neu argymhellion y Panel Ymchwilio Ffurfiol pan wneir apêl y unol â'r Weithdrefn a bod digon o dystiolaeth wedi'i darparu. 
Gweithdrefn

[bookmark: _Toc194481447]Cam 1: Derbyn Honiadau ac Adolygiad Cychwynnol 
Ni fydd person sy'n gwneud honiad neu gŵyn yn cael ei gosbi, cyn belled â'i fod yn cael ei wneud heb falais, yn ddidwyll, a gan gredu'n rhesymol ei fod yn wir. Dylai'r Achwynydd/Achwynwyr geisio, yn y lle cyntaf, fynd i'r afael â'r mater, naill ai gyda'r unigolyn dan sylw neu gydag uwch gydweithiwr, yn hytrach na mynegi pryder drwy'r Weithdrefn hon. Efallai y byddant hefyd yn dymuno gofyn am gyngor gan unigolyn cyswllt cyfrinachol yn y Brifysgol, yn cynnwys Hyrwyddwyr Uniondeb Ymchwil y Brifysgol. 

Nod y Cam Derbyn Honiadau yw asesu honiad o gamymddwyn mewn ymchwil a dderbyniwyd a phennu'r broses fwyaf priodol i ymchwilio iddo neu fynd i'r afael ag ef fel arall. Y prif nod yw penderfynu a yw'r mater yn dod o dan y diffiniad sefydliadol a'r weithdrefn ar gyfer ymchwilio i gamymddwyn mewn ymchwil.
 
[bookmark: _Toc194481448]Cynhelir gan
Y Person a Enwir neu Ddirprwy'r Person a Enwir gan y Swyddfa Ymchwil. Gellir gofyn am gyngor cyfrinachol gan bobl o'r tu allan i'r Swyddfa Ymchwil a'r Person a Enwir ar y cam hwn er mwyn cael cyngor arbenigol. 

[bookmark: _Toc194481449]Proses 
Gellir mynegi honiadau o Gamymddwyn mewn Ymchwil wrth y Person a Enwir neu Ddirprwy'r Person a Enwir. Os ydynt wedi'u mynegi wrth unigolyn arall yn y Brifysgol, dylai'r ymholiad gael ei basio ymlaen i'r Person a Enwir neu Ddirprwy'r Person a Enwir i gychwyn y weithdrefn.  

Gellir mynegi honiadau'n gyfrinachol gan Achwynwr/Achwynwyr yn ysgrifenedig, drwy alwad ffôn neu gyfarfod wyneb yn wyneb. Dylai'r unigolyn sy'n derbyn yr honiad ofyn am unrhyw dystiolaeth neu amserlen o ddigwyddiadau i gefnogi'r honiad ar y cam hwn.  
[bookmark: _Toc194481450]Canlyniadau
Bydd y Person a Enwir neu Ddirprwy'r Person a Enwir yn penderfynu a yw'r honiad o gamymddwyn mewn ymchwil: 
1. Yn dod o dan y diffiniad o gamymddwyn mewn ymchwil a chwmpas y weithdrefn a dylai symud ymlaen i Gam Ymchwilio Cychwynnol y weithdrefn hon.
2. Yn dod o fewn cwmpas proses ffurfiol arall y sefydliad ac yn gwarantu cyfeirio'n uniongyrchol ato.
3. Yn gwarantu cael ei gyfeirio'n uniongyrchol at sefydliad allanol, yn cynnwys ond heb fod yn gyfyngedig i'r sefydliad(au) ymchwil y cynhaliwyd yr ymchwil dan sylw dan eu nawdd.
4. Yn ddi-sail ac nad yw'n cyd-fynd â diffiniad y Brifysgol o gamymddwyn mewn ymchwil, neu oherwydd ei fod yn gamgymeriad neu'n wamal neu fel arall heb unrhyw sylwedd a bydd yn cael ei ddiystyru. 

Bydd y broses a amlinellir uchod yn cael ei chwblhau cyn gynted ag y bo'n ymarferol bosibl ar ôl derbyn yr honiad, ac fel rheol cyn pen deng diwrnod gwaith. Os oes unrhyw oedi yn yr amserlen, hysbysir yr achwynydd yn ysgrifenedig, yn cynnwys dyddiad cwblhau a ragwelir. Bydd yr achwynydd yn cael ei hysbysu o’r canlyniad, ac os canfyddir bod yr honiad yn ddi-sail, bydd yr achwynydd yn cael eglurhad ac yn cael cyfle i apelio, fel y manylir yn Atodiad 3. 
[bookmark: _Toc194481451]Cam 2: Cam Ymchwiliad Cychwynnol 
Nod y cam hwn yw pennu a oes tystiolaeth ddigonol o gamymddwyn mewn ymchwil i warantu Ymchwiliad Llawn i’r honiadau neu a ellir cymryd camau eraill. 
[bookmark: _Toc194481452]Cynhelir gan
Y Person a Enwir a Dirprwy'r Person a Enwir gyda chymorth gweinyddol gan y Swyddfa Ymchwil a phanel adolygu o unigolion a nodwyd gan y Person a Enwir. Bydd y Person a Enwir yn gweithredu fel y prif Ymchwilydd neu’n penodi unigolyn i gynnal yr ymchwiliad cychwynnol. Sefydlir panel o staff academaidd profiadol. 

Bydd pob aelod o’r panel a benodir yn cadarnhau nad oes gan eu hymwneud unrhyw wrthdaro buddiannau, bydd eu cyfrinachedd yn cael ei barchu, byddant yn glynu wrth egwyddorion a safonau'r weithdrefn hon, byddant yn cadarnhau hyfforddiant mewn uniondeb ymchwil ac yn cynnal yr asesiad cychwynnol o fewn yr amserlen a amlinellir. 

[bookmark: _Toc194481453]Proses
Bydd y Cam Ymchwiliad Cychwynnol yn dechrau ar ôl Derbyn yr Honiadau a'r Adolygiad Cychwynnol. 
· Bydd y Person a Enwir yn hysbysu Ymatebydd ac Achwynwr am sefydlu a chyfansoddiad y Panel Ymchwilio Cychwynnol yn ysgrifenedig cyn gynted ag y bo'n ymarferol bosibl. Gall yr Ymatebydd ac Achwynwr fynegi pryderon gyda'r Person a Enwir neu'r Swyddfa Ymchwil ynghylch y person a ddewiswyd i gynnal yr Ymchwiliad Cychwynnol. 
· Bydd y Swyddfa Ymchwil yn darparu'r holl wybodaeth berthnasol i'r Panel Ymchwilio, yn cynnwys unrhyw ohebiaeth a gwybodaeth sydd eisoes wedi'i darparu i gefnogi'r honiad(au). Bydd y Swyddfa Ymchwil yn cadw cofnod cyflawn o'r dystiolaeth a dderbyniwyd a'r trafodion, a dylai gael ei gefnogi gan y cymorth gweinyddol a chymorth arall a nodwyd.
· Bydd y Swyddfa Ymchwil yn cysylltu â'r Achwynydd a'r Ymatebydd i gasglu unrhyw wybodaeth i gefnogi'r ymchwiliad sy'n cael ei gynnal gan y Panel Ymchwilio Cychwynnol. Bydd yr Ymatebydd yn cael copi o'r honiadau a chrynodeb o'r dystiolaeth sydd ar gael a bydd cyfle iddynt ymateb i'r honiadau yn ysgrifenedig. 
· Bydd y Panel Ymchwilio Cychwynnol yn asesu'r wybodaeth a gafwyd ac unrhyw wybodaeth ychwanegol maent ei hangen. Bydd gwaith y Panel yn cynnwys penderfynu a yw'r honiad wedi ei wneud yn ddidwyll, cynnal adolygiad cyfrinachol ac asesiad o'r dystiolaeth a ddarparwyd, a chwblhau’r honiad(au) yn unol â’r canlyniadau posibl. 
· Fel rhan o'r broses, er budd tegwch a didueddrwydd ac i helpu i sicrhau hyder yn y broses, bydd y ddau barti yn cael cyfle i gyfrannu at yr ymchwiliad, boed yn ysgrifenedig neu drwy gyfweliad.
· Caiff Achwynwyr ac Ymatebwyr ddod a chydweithiwr, cynrychiolydd undeb llafur neu undeb y myfyrwyr gyda nhw i gyfweliadau. 
· Gall y Panel Ymchwilio Cychwynnol gysylltu â thystion neu arbenigwyr perthnasol drwy gydol y broses ymchwilio. 

[bookmark: _Toc194481454]Canlyniadau
Yn dilyn y Cam Ymchwilio Cychwynnol, bydd y panel adolygu'n penderfynu a yw'r honiad o gamymddwyn mewn ymchwil:
1. yn ddigon difrifol ag â digon o sylwedd i warantu Ymchwiliad Llawn i'r gŵyn yn unol â'r diffiniadau o gamymddwyn mewn ymchwil yn y polisi a'r weithdrefn hon 
2. yn cynnwys peth sylwedd, ond oherwydd ei natur cymharol fychan neu oherwydd ei fod yn ymwneud ag arfer wael yn hytrach na chamymddwyn, bydd yn cael sylw drwy addysgu a hyfforddi neu ddull arall nad yw'n ymwneud â disgyblu, megis ymyriad
3. yn gwarantu cyfeirio'n uniongyrchol at broses ffurfiol arall y Brifysgol
4. yn gwarantu cael ei gyfeirio'n uniongyrchol at sefydliad allanol, yn cynnwys ond heb fod yn gyfyngedig i'r rheoleiddwyr statudol neu gyrff proffesiynol
5. yn ddi-sail oherwydd ei fod yn gamgymeriad neu'n wamal neu fel arall heb unrhyw sylwedd a bydd yn cael ei ddiystyru; 
6. yn ddi-sail oherwydd ei fod yn flinderus a/neu'n faleisus a bydd yn cael ei ddiystyru

[bookmark: _Toc194481455]Casgliad
Bydd y Panel Ymchwilio Cychwynnol yn ysgrifennu adroddiad am y canlyniadau; safon y prawf a ddefnyddir gan yr Ymchwiliad Cychwynnol yw "ar sail yr hyn sy’n debygol", sy'n golygu bod y gweithgaredd mwy na thebyg wedi digwydd yn hytrach na heb ddigwydd. Bydd yr adroddiad yn cynnwys crynodeb o'r canfyddiadau ac yn cael ei anfon at yr Achwynydd a'r Ymatebydd er mwyn cael sylwadau ar faterion yn ymwneud â manwl gywirdeb ffeithiol. Bydd yr Ymchwilydd yn ystyried yr ymatebion a dderbynnir, ac os ydynt yn teimlo bod yr adroddiad yn cynnwys camgymeriadau ffeithiol, byddant yn addasu'r adroddiad yn ôl yr angen. Bydd yr Achwynydd a'r Ymatebydd yn cael cyfnod o bum diwrnod i adrodd ar gywirdeb ffeithiol. 

Yna bydd y Panel Ymchwilio Cychwynnol yn cyflwyno ei adroddiad terfynol a chofnodion/deunydd yn ymwneud â'r ymchwiliad i'r Swyddfa Ymchwil, gan nodi casgliadau'r cam Ymchwiliad Cychwynnol am yr honiad(au). Yna bydd y Person a Enwir yn cymryd y camau canlynol yn dibynnu ar gasgliadau'r cam Ymchwiliad Cychwynnol am yr honiad(au) dan ymchwiliad: 
· Os deuir i'r casgliad bod yr honiad(au) yn ddigon difrifol ag â digon o sylwedd i warantu Ymchwiliad Llawn i'r gŵyn, yna bydd yr ymchwiliad yn symud i'r cam Ymchwiliad Llawn. 
· Ar gyfer pob canlyniad arall, bydd yr ymchwiliad yn symud i'r cam canlyniadau ac adrodd. 

Bydd yr achwynydd a'r ymatebydd yn cael ei hysbysu o’r canlyniad, ac os canfyddir bod yr honiad yn ddi-sail, bydd yr achwynydd yn cael eglurhad ac yn cael cyfle i apelio, fel y manylir yn Atodiad 3. 

[bookmark: _Toc194481456]Cam 3:: Diben Cam Ymchwiliad Llawn
Diben yr Ymchwiliad Llawn yw adolygu'r holl dystiolaeth berthnasol a phenderfynu a yw'r honiad o gamymddwyn mewn ymchwil yn cael ei gadarnhau'n llawn, ei gadarnhau'n rhannol neu ddim ei gadarnhau o gwbl, ac os felly, y person sy'n gyfrifol am ddifrifoldeb y camymddwyn. 
[bookmark: _Toc194481457]Cynhelir gan
Bydd y Person a Enwir yn sefydlu Panel Ymchwilio Llawn yn cynnwys o leiaf dri pherson nad ydynt wedi bod yn rhan o'r ymchwiliad cynt ac sydd â'r wybodaeth a'r profiad priodol i werthuso'r materion a gwybodaeth berthnasol am weithdrefnau ymchwilio.  Penodir un aelod o'r Panel Ymchwilio Llawn yn gadeirydd, a bydd y Panel fel arfer yn cynnwys aelod o du allan i'r Brifysgol. Bydd holl aelodau'r panel wedi'u hyfforddi'n briodol mewn uniondeb ymchwil. 

Mae'n ofynnol i aelodau'r Panel Ymchwilio Llawn ddatgan unrhyw wrthdaro buddiannau, yn cynnwys y rhai all godi yn ystod yr ymchwiliad. Bydd yr Ymatebydd a'r Achwynwr yn cael eu hysbysu am aelodau'r panel a ddewiswyd ar gyfer yr ymchwiliad. Mae ganddynt yr hawl i fynegi unrhyw bryderon wrth y Person a Enwir neu'r Swyddfa Ymchwil ynghylch aelodau'r panel a ddewiswyd. Adolygir unrhyw wrthdaro buddiannau gan Ddirprwy'r Person a Enwir neu aelod dynodedig o'r Swyddfa Ymchwil i bennu a ddylid atal ymwneud yr unigolyn â'r ymchwiliad.

[bookmark: _Toc194481458]Proses
Bydd Cadeirydd y Panel Ymchwilio Ffurfiol yn adrodd yn rheolaidd wrth y Person a Enwir a'r Swyddfa Ymchwil ar y cynnydd a wneir gan y Panel Ymchwilio. Bydd y Person a Enwir hefyd yn darparu gwybodaeth gyfrinachol briodol i bartïon perthnasol eraill ar gynnydd yr ymchwiliad.
· Bydd y Panel Ymchwilio Ffurfiol yn archwilio'r dystiolaeth a gasglwyd yn ystod y cam Ymchwilio Cychwynnol, yn cynnwys yr adroddiad ysgrifenedig a gyflwynwyd gan y Panel Ymchwilio Cychwynnol.  Bydd yr holl gyfarfodydd a cheisiadau am dystiolaeth yn cael eu cefnogi a'u cofnodi gan y Swyddfa Ymchwil.
· Gellir gwahodd cynrychiolwyr o wahanol adrannau yn y Brifysgol i fynychu cyfarfodydd i roi cyngor arbenigol ar unrhyw weithdrefnau mewnol staff a myfyrwyr a allai effeithio ar yr ymchwiliad.
· Bydd y Panel Ymchwilio Ffurfiol yn cyfweld yr Ymatebydd a'r Achwynwr, yn ogystal ag unigolion eraill a all fod â gwybodaeth ynghylch agweddu allweddol o'r honiadau ac yn ceisio unrhyw dystiolaeth ysgrifenedig bellach pan ofynnir amdani. Caiff unrhyw unigolion sy'n cael gwahoddiad i gyfweliad ddod a chydweithiwr, cynrychiolydd undeb llafur neu gynrychiolydd o dimau Gweinyddu a Chymorth Myfyrwyr neu Undeb y Myfyrwyr gyda nhw i gyfweliadau. Ni chaniateir cynrychiolaeth gyfreithiol dan y drefn hon. 

[bookmark: _Toc194481459]Canlyniadau
Bydd y panel yn dod i gasgliad am yr honiad(au) dan ymchwiliad a gall hefyd wneud argymhellion ar gamau dilynol y dylai'r Brifysgol eu cymryd. Ar ôl yr Ymchwiliad Llawn, bydd y Panel yn dod i gasgliad, gan roi’r rhesymau dros ei benderfyniad a chofnodi unrhyw safbwyntiau gwahanol, p'un a yw’r honiad o gamymddwyn mewn ymchwil yn: 
1. cael ei gadarnhau'n llawn
2. cael ei gadarnhau'n rhannol
3. yn cynnwys peth sylwedd, ond oherwydd ei natur cymharol fychan neu oherwydd ei fod yn ymwneud ag arfer wael yn hytrach na chamymddwyn, bydd yn cael sylw drwy addysgu a hyfforddi neu ddull arall nad yw'n ymwneud â disgyblu, megis ymyriad
4. yn gwarantu cyfeirio'n uniongyrchol at broses ffurfiol arall y Brifysgol
5. yn gwarantu cael ei gyfeirio'n uniongyrchol at sefydliad allanol, yn cynnwys ond heb fod yn gyfyngedig i'r rheoleiddwyr statudol neu gyrff proffesiynol
6. yn ddi-sail oherwydd ei fod yn gamgymeriad neu'n wamal neu fel arall heb unrhyw sylwedd a bydd yn cael ei ddiystyru
7. yn ddi-sail oherwydd ei fod yn flinderus a/neu'n faleisus a bydd yn cael ei ddiystyru

[bookmark: _Toc194481460]Casgliad
Bydd y Panel Ymchwilio Ffurfiol yn dod i gasgliad am yr honiad(au) dan ymchwiliad fel yr amlinellir yn y canlyniadau uchod. Bydd y Panel yn ysgrifennu adroddiad, yn cyflwyno ei ganfyddiadau, yn rhoi’r rhesymau dros ei benderfyniad a chofnodi unrhyw safbwyntiau gwahanol. Safon y prawf a ddefnyddir gan yr Ymchwiliad Llawn yw "ar sail yr hyn sy’n debygol." Mae hyn yn golygu bod y gweithgaredd mwy na thebyg wedi digwydd yn hytrach na heb ddigwydd. Gall y Panel hefyd wneud argymhellion i’w hystyried gan y Person a Enwir a/neu Uwch Dîm priodol y Brifysgol ynghylch unrhyw gam(au) pellach y dylai’r Brifysgol eu cymryd.

Bydd canlyniad yr ymchwiliad yn cael ei anfon ar yr Achwynydd a'r Ymatebydd er mwyn cael sylwadau ar faterion yn ymwneud â manwl gywirdeb ffeithiol. Bydd y Panel yn ystyried yr ymatebion a dderbynnir, ac os ydynt yn teimlo bod yr adroddiad yn cynnwys camgymeriadau ffeithiol, byddant yn addasu'r adroddiad yn ôl yr angen.

Bydd y Person a Enwir yn hysbysu'r unigolion canlynol am ganlyniad yr adroddiad ymchwilio ffurfiol terfynol: yr Achwynydd, yr Ymatebydd, Deon y Gyfadran berthnasol, ac unrhyw drydydd parti perthnasol.  

Mae gan y Brifysgol gyfrifoldeb i adrodd yn allanol ar Gamymddwyn mewn Ymchwil wrth gyllidwyr, cyhoeddwyr neu gyrff rheoleiddio perthnasol. Gweler atodiad 2 am ragor o wybodaeth am gyfrifoldebau'r brifysgol a'r gofynion i adrodd am gamymddwyn mewn ymchwil. 

Os yw'r honiadau o gamymddwyn mewn ymchwil wedi'u cadarnhau'n llawn, hysbysir Tîm Gweithredol yr Is-ganghellor. Pan mae'r adroddiad terfynol yn cynnwys argymhellion a chamau gweithredu, y Person a Enwir fydd yn gyfrifol am symud yr argymhellion yn eu blaen, gyda chefnogaeth yr adran Adnoddau Dynol a/neu'r adran Gweinyddu a Chymorth Myfyrwyr.

Os bydd y cyfan neu unrhyw ran o’r honiadau’n cael eu cadarnhau, bydd y Person a Enwir, y Tîm Gweithredol perthnasol ac unrhyw gynrychiolwyr o’r Adran Adnoddau Dynol (ar gyfer honiadau’n ymwneud â staff y Brifysgol) neu’r adran Gweinyddu a Chymorth Myfyrwyr (ar gyfer honiadau yn ymwneud â myfyrwyr ymchwil y Brifysgol) yn penderfynu a ddylid cyfeirio’r mater drwy brosesau disgyblu’r Brifysgol[footnoteRef:5] neu ar gyfer camau ffurfiol eraill a byddant yn gyfrifol am symud yr argymhellion yn eu blaen gyda’r Ymatebydd/Ymatebwyr.  [5:  Gweithdrefn Ddisgyblu Staff Prifysgol Wrecsam ] 

Pe bai'r honiadau'n mynd yn eu blaen i'r broses ddisgyblu, bydd adroddiad y Panel Ymchwilio yn rhan o'r dystiolaeth mae'r Panel Disgyblu'n ei dderbyn, a bydd Cadeirydd y Panel Ymchwilio, fel arfer, yn cyflwyno'r achos i'r Panel Disgyblu. Bydd yr holl wybodaeth a gasglwyd ac a ddaeth i'r amlwg drwy'r weithdrefn yn cael ei throsglwyddo i'r broses ddisgyblu.

Lle nad yw honiadau wedi'u cadarnhau (yn llawn neu'n rhannol), bydd y Person a Enwir yn cymryd camau, fel bo'n briodol, o ystyried difrifoldeb yr honiadau, i gefnogi enw da'r Ymatebydd ac unrhyw brosiect(au) ymchwil.
[bookmark: _Toc194481461]Cam 4: Apeliadau 
Diben cam apêl yw caniatáu i'r Achwynwr a/neu Ymatebydd apelio yn erbyn canfyddiadau ymchwiliad a gynhaliwyd dan y Weithdrefn hon yn unol â gofynion y Concordat i Gefnogi Cywirdeb Ymchwil mewn amgylchiadau penodol. 

Mae canlyniad y Panel Apêl yn derfynol, ac nid oes hawl pellach i apêl fewnol gan yr Achwynwr na'r Ymatebydd yn erbyn y penderfyniad sy'n deillio o gwblhau'r ymchwiliad i honiad o gamymddwyn mewn ymchwil. Bydd apeliadau sy'n deillio o'r Weithdrefn ddisgyblu yn dilyn y Weithdrefn ddisgyblu berthnasol sydd ar waith bryd hynny.

Gellir dod o hyd i wybodaeth bellach am y broses apêl lawn yn Atodiad 3 o'r ddogfen hon. 











[bookmark: _Toc194481462]Atodiad 1- Gweithdrefn Myfyrwyr Ymchwil Ôl-raddedig a gofrestrwyd ar Ddyfarniad Prifysgol Caer 

1. Bydd Gweithdrefn Uniondeb Academaidd ac Ymchwil Ôl-raddedig Prifysgol Caer (UoC)[footnoteRef:6] yn berthnasol. Mae Prifysgol Caer yn dilyn Gweithdrefn Ymchwilio i Gamymddwyn UKRIO pan gyfyd honiadau o gamymddwyn mewn ymchwil. Bydd y Person a Enwir ar gyfer Uniondeb Ymchwil ym Mhrifysgol Wrecsam yn enwebu uwch aelod o'r staff academaidd i weithredu fel y pwynt cyswllt a chymryd rôl y 'Pennaeth Adran' dan y weithdrefn UoC. Bydd yr uwch aelod o staff yn cadarnhau nad oes gwrthdaro buddiannau ac yn sicrhau bod yr hyfforddiant priodol ar gyfer uniondeb ymchwil wedi'i gwblhau.  [6:  https://www.chester.ac.uk/media/media/documents/Handbook-G---Postgraduate-Research-Degrees.pdf ] 


2. Adroddir am unrhyw honiadau o dorri uniondeb academaidd neu ymchwil yn erbyn myfyriwr Prifysgol Wrecsam wrth Brifysgol Caer gan yr aelod o staff a enwebwyd.   

3. Bydd y penderfyniad i gyfeirio honiad o dorri uniondeb academaidd neu ymchwil i'r Panel Adolygu Uniondeb Academaidd ac Ymchwil ar gyfer Ymchwil Ôl-raddedig yn cael ei wneud ar y cyd gan yr aelod o staff sy'n gweithredu fel y Pennaeth Adran a'r Uwch Diwtor Ymchwil Ôl-raddedig. Os bydd anghydfod, caiff y mater ei gyfeirio at y Deon Ansawdd Academaidd a Gwelliant yn UoC, a fydd yn gwneud y penderfyniad terfynol. 

4. Pan ystyrir honiad gan y Panel Adolygu Uniondeb Academaidd ac Ymchwil ar gyfer Ymchwil Ôl-raddedig, bydd y Panel wedi'i ffurfio fel y nodir yng nghymal 5 y weithdrefn. Fodd bynnag, bydd un aelod o'r Panel yn aelod o staff academaidd Prifysgol Wrecsam a fydd yn cael ei enwebu gan y Cofrestrydd Academaidd (neu enwebai). 

5. Cynhelir gwrandawiadau Panel Adolygu Uniondeb Academaidd ac Ymchwil ar gyfer Ymchwil Ôl-raddedig ym Mhrifysgol Wrecsam. Bydd UoC a Phrifysgol Wrecsam yn gyfrifol am wasanaethu'r panel a thrafodion yr ymchwiliad ar y cyd. 














[bookmark: _Toc194481463]Atodiad 2- Gofynion ar gyfer Adrodd am Gamymddwyn mewn Ymchwil 

Adrodd wrth gyllidwyr Cyfrifoldeb y sefydliadau sy'n derbyn eu grantiau yw adrodd wrth gyllidwyr am ymchwiliadau o gamymddwyn mewn ymchwil. Mae gan rai cyllidwyr, mewn achosion prin ac eithriadol, yr hawl i ymchwilio i'r camymddwyn mewn ymchwil tybiedig yn uniongyrchol neu wirio bod ymchwil sefydliad wedi dilyn y broses gywir. Mae gan Ymchwil ac Arloesedd y DU (UKRI) dudalen uniondeb ymchwil sy'n rhestru'r cysylltiadau ar gyfer sefydliadau i adrodd am ymchwiliadau camymddwyn mewn ymchwil. 

Rhaid i Brifysgol Wrecsam hysbysu UKRI am unrhyw honiad o gamymddwyn mewn ymchwil mewn perthynas ag unigolyn/unigolion sy'n ymwneud â nhw: 
• cais am grant UKRI sydd dan ystyriaeth 
• unrhyw weithgaredd ymchwil UKRI a ariennir. 
• gweithgaredd UKRI megis gweithredu fel ymchwilydd arbenigol neu ymgynghorydd strategol (e.e. aelod o banel, pwyllgor, cyngor) 

Dylai hyn fod cyn pen un mis o benderfynu cynnal ymchwiliad ffurfiol (a dylid adrodd amdano bryd hynny fan bellaf) oni bai bod yr achos yn cael ei ystyried yn un risg uchel neu ei bod yn amlwg yn ddi-ddadl ar gam cynharach, ac y dylid, felly, hysbysu'r UKRI yn syth.

Mae gan gyllidwyr ymchwil wahanol ofynion ar waith i adrodd am gamymddwyn proffesiynol, camymddwyn mewn ymchwil neu atal niwed mewn ymchwil. Gall y gofynion hyn fod ar adeg yr honiad, ymchwiliad ffurfiol neu ganfyddiadau terfynol. Y Swyddfa Ymchwil sy'n gyfrifol am oruchwylio'r gofynion adrodd wrth gyllidwyr ymchwil. 


Adrodd wrth gyhoeddwyr Lle mae'r Brifysgol yn cadarnhau honiadau o gamymddwyn yn ymwneud â dibynadwyedd neu briodoliad gwaith a gyhoeddwyd os effeithir arno, bydd Prifysgol Wrecsam yn hysbysu'r cyfnodolion lle mae'r gwaith yr effeithir arno wedi'i gyhoeddi. Y Swyddfa Ymchwil fydd yn gyfrifol am sicrhau y cysylltir â phwynt cyswllt cywir y cyfnodolyn. Bydd y Brifysgol yn dilyn y canllaw COPE[footnoteRef:7] wrth adrodd am unrhyw achosion o gamymddwyn mewn cyhoeddiadau.  [7:  Cydweithredu rhwng sefydliad ymchwilwyr a chyfnodolion ar achosion o uniondeb ymchwil a chamymddwyn mewn cyhoeddiadau. 
] 



Adrodd wrth reoleiddwyr Pan fydd Camymddwyn mewn Ymchwil sy'n ymwneud â chamymddwyn proffesiynol yn cael ei gadarnhau, gall y Swyddfa Ymchwil gyfeirio ymchwilwyr sy'n aelodau o broffesiwn a reoleiddir at y rheolydd. Adroddir am gamddefnydd tybiedig o feinwe dynol i'r Asesu Technoleg Iechyd (HTA). Bydd pryderon am ymchwil i anifeiliaid yn cael ei adrodd i Uned Rheoleiddio Anifeiliaid mewn Gwyddoniaeth y Swyddfa Gartref (ASRU). Bydd pryderon ynghylch trin data ymchwil yn cael ei adrodd i Swyddfa’r Comisiynydd Gwybodaeth (ICO). 

Adrodd wrth Bwyllgorau moeseg ymchwil Gellir tynnu sylw'r pwyllgorau perthnasol am dorri rheolau tybiedig mewn moeseg ymchwil astudiaeth ddynol neu anifail sy'n mynd ymlaen drwy gysylltu â rescadmin@wrexham.ac.uk. Mae Polisi Moeseg Ymchwil Prifysgol Wrecsam[footnoteRef:8] yn caniatáu i Bwyllgor Moeseg Ymchwil y Brifysgol wrthod, gohirio, neu atal cymeradwyo prosiect ymchwil tra maent dan ymchwiliad. Lle mae cymeradwyo moeseg ymchwil yn cael ei gynnal gan bwyllgor moeseg allanol, er enghraifft Pwyllgor Moeseg Ymchwil y GIG, Gofal Cymdeithasol, Y Weinyddiaeth Amddiffyn, Pwyllgor Moeseg Tramor neu'r DU, y Swyddfa Ymchwil fydd yn gyfrifol am hysbysu'r pwyllgor fod ymchwiliad yn cael ei gynnal.  [8:  Polisi Moeseg Ymchwil Prifysgol Wrecsam] 































[bookmark: _Toc194481464]Atodiad 3 - Apeliadau
[bookmark: _Toc194481465]Cynhelir gan
Bydd y broses apêl yn cael ei rheoli gan unigolyn ar wahân i'r Person a Enwir, oherwydd gallent fod yn gysylltiedig â sylwedd unrhyw apêl. Bydd unigolyn dynodedig arall, a enwebwyd gan aelod o Dîm Gweithredol Yr Is-ganghellor, sydd heb ymwneud â'r mater cyn hyn, yn sefydlu Panel Apêl, nad oedd yr un ohonynt yn aelod o’r Paneli Sgrinio nac Ymchwilio. Fel rheol bydd y panel yn cynnwys tri unigolyn ac mae'n rhaid i o leiaf un aelod o'r Panel Apêl fod o'r tu allan i'r sefydliad.

[bookmark: _Toc194481466]Proses
Gellir caniatáu apeliadau ar unrhyw un neu bob un o’r seiliau canlynol: 
· Gallai afreoleidd-dra gweithredu, wrth gynnal yr ymchwiliad hyd at a chyn y Panel Apêl, fod wedi cael effaith sylweddol ar y canlyniad. 
· Daeth tystiolaeth newydd i'r amlwg ond nid i'r Ymchwilydd a/neu'r panel ymchwilio llawn. 
· Roedd tystiolaeth o ragfarn neu annhegwch yn y broses neu'r penderfyniadau a wnaed gan y Person a Enwir, Ymchwilydd a/neu'r Panel Ymchwilio Llawn. 
· Mae'r argymhellion a wnaed fel rhan o ganlyniad y Weithdrefn/ camau gweithredu dilynol naill ai'n ormodol neu annigonol o ystyried y camymddwyn a ganfuwyd gan yr ymchwiliad.

Bydd y Panel Apêl yn:
· Penderfynu a ddilynwyd y Weithdrefn yn gywir.
· Adolygu'r dystiolaeth mewn achosion lle cyflwynwyd tystiolaeth newydd a phenderfynu a oedd y penderfyniad a wnaed yn dilyn cwblhau'r ymchwiliad i'r honiad o gamymddwyn mewn ymchwil yn deg a rhesymol dan yr holl amgylchiadau.
· Gwahoddir yr Achwynydd neu'r Ymatebydd i gyflwyno unrhyw dystiolaeth ysgrifenedig newydd neu fynychu cyfarfod i roi tystiolaeth ar lafar. Caiff Achwynwyr ac Ymatebwyr ddod a chydweithiwr, cynrychiolydd undeb llafur neu undeb y myfyrwyr gyda nhw i'r cyfarfod hwn.. Ni chaniateir cynrychiolaeth gyfreithiol dan y drefn hon. 

[bookmark: _Toc194481467]Canlyniadau
Mae gan y Panel Apêl y pŵer i gadarnhau, gwrthdroi neu addasu canlyniadau'r Weithdrefn, yn cynnwys y penderfyniadau a/neu argymhellion sy'n gysylltiedig â nhw. Mae'r canlyniadau canlynol ar gael.
· Bydd ymchwiliad cychwynnol neu ymchwiliad llawn yn dod i'r casgliad bod honiad yn ddi-sail oherwydd ei fod yn gamgymeriad, yn wamal, neu fel arall heb sylwedd yn cael ei ddiystyru.
· Bydd ymchwiliad cychwynnol neu ymchwiliad llawn yn dod i'r casgliad bod honiad yn ddi-sail oherwydd ei fod yn flinderus a/neu faleisus yn cael ei ddiystyru.
· Bydd ymchwiliad cychwynnol neu ymchwiliad llawn yn dod i'r casgliad bod gan honiad beth sylwedd ond, oherwydd ei natur cymharol fychan neu oherwydd ei fod yn ymwneud ag arfer wael yn hytrach na chamymddwyn, bydd yn cael sylw drwy addysgu a hyfforddi neu ddull arall nad yw'n ymwneud â disgyblu, megis myfyrio.
· Bydd ymchwiliad cychwynnol neu ymchwiliad llawn yn dod i'r casgliad bod honiad yn cael ei gadarnhau'n llawn.
· Bydd ymchwiliad cychwynnol neu ymchwiliad llawn yn dod i'r casgliad bod honiad yn cael ei gadarnhau'n rhannol.

[bookmark: _Toc194481468]Casgliad 
Bydd y Panel Ymchwilio Ffurfiol yn dod i gasgliad am yr honiad(au) dan ymchwiliad fel yr amlinellir yn y canlyniadau uchod. Bydd y Panel yn ysgrifennu adroddiad, yn cyflwyno ei ganfyddiadau, yn rhoi’r rhesymau dros ei benderfyniad a chofnodi unrhyw safbwyntiau gwahanol. Yn seiliedig ar y Panel Apêl, bydd yr Is-ganghellor yn penderfynu p'un ai i gymeradwyo, addasu neu wyrdroi canlyniadau'r ymchwiliad. 

Bydd yr Is-ganghellor yn hysbysu'r Achwynydd neu'r Ymatebwr a'r holl bartïon perthnasol yn ysgrifenedig o ganlyniad y Panel Apêl ac yn darparu copi o'r Adroddiad Apêl a'r dystiolaeth a ystyriwyd gan y Panel Apêl. Os bydd canlyniad yr apêl yn newid canlyniadau'r ymchwiliad gwreiddiol, bydd yr Is-ganghellor yn hysbysu'r holl bartïon perthnasol.

